
KUMTESË PËR SHTYP 
 

Universiteti i Maqedonisë i propozuar për “Çmimin ndikimi 
ANGEL” të ShBA-ve  
 
Universiteti i Evropës Juglindore (UEJL) është propozuar për Çmimin “Ndikimi ANGEL” për zbatimin e 
sistemit të parë tërësisht të integruar në vend për mësim nga distanca duke përdorur TI solucion të njohur 
si “Platforma për menaxhim të kursit ANGEL” Universiteti ka bërë një punë të jashtëzakonshme duke 
prezantuar solucionin e bazuar në rrjet të teknologjisë së fundit, e cila përmirëson komunikimin midis 
studentëve dhe mësimdhënësve, duke bërë të mundshëm për ta ndarjen e ideve dhe marrjen dhe 
dhënien e vlerësimeve. 
 
Agjencia e Shteteve të Bashkuara për zhvillim ndërkombëtar (USAID) siguroi mjetet financiare për 
prezantimin e sistemit. USAID është pjesë e misionit të ShBA-ve në Maqedoni.  
 
“Kjo është me të vërtetë e mrekullueshme,” tha Patrisha Rajder, drejtore e misionit të USAID. “Në të 
kaluarën ky çmim ka shkuar gjithmonë në duart e Universiteteve të ShBA-së apo Kanadasë, duke 
përfshirë Universitetin shtetëror të Pensilvanias dhe një të vetëm në Universitetin shtetëror të Miçiganit 
dhe tani po konkurron një Universitet nga Maqedonia. Pa dallim nëse UEJL fiton apo jo, vetë emërimi për 
çmim është nder.”  
 
Çmimet për ndikim ANGEL përshëndesin zbatimet shembullore të ANGEL. Momentalisht mbi 71% e të 
gjitha fakulteteve me orar të plotë në UEJL përdorin ANGEL, ndërsa 67% nga 7210 studentë të 
universitetit janë të angazhuar në ndonjë formë të mësimit nga distanca duke shfrytëzuar këtë mjet. Një 
program intensiv për trajnim të mësimdhënësve dhe studentëve, investim në zgjerimin e kapacitetit të 
linjës dhe një skemë shtesë për mësimdhënësit të cilët kanë përdorur ANGEL siguruan suksesin e 
projektit.  
 
Emilija Zlatkovska dhe Mentor Emini nga UEJL do të marrin pjesë në një konferencë treditore për Mësim 
nga distanca në Indiana, prej 15-17 maj dhe do të jenë aty të pranojnë çmimin në rast se UEJL fiton.  
 
SHËNIM PËR REDAKTORËT: 
 
Populli amerikan, përmes USAID, ka investuar më shumë se 450 milionë dollarë në Maqedoni që nga viti 
1993. Aktualisht janë duke u zbatuar më shumë se 25 projekte me vlerë prej 25 milion dollarë në vit. Këto 
projekte kanë për qëllim të përkrahin kalimin e Maqedonisë kah një demokraci multietnike të bazuar në 
treg të lirë. Këto përfshijnë iniciativa për përshpejtimin e rritjes ekonomike, zhvillim të institucioneve 
demokratike dhe arsimimin e qytetarëve për një ekonomi moderne. USAID siguron ndihmë humanitare në 
më shumë se 100 shtete. Për më tepër informata vizitoni http://macedonia.usaid.gov 
 
Programi për lidhje të arsimit të lartë (HELP) i Universitetit të Evropës juglindore përqendron aktivitetet e 
saja në një numër të sferave kyçe të cilat përfshijnë: programe universitare, trajnim të stafit dhe 
modernizim, përmirësimin e kapacitetit të gjuhës angleze tek mësimdhënësit, përdorimin e teknologjisë 
në klasa dhe zhvillimin e programeve të tërthorta të cilat përforcojnë programet individuale fakultative. 
UEJL ka krijuar një numër të qendrave me ndihmën e Universitetit të Indianës dhe projektit HELP për të 



 
 

 
 

arritur rezultatet e lartpërmendura. Këto qendra përfshijnë Qendrën për mbështetje mësimore, Qendrën 
për zhvillim të biznesit dhe Qendrën për shërbime karriere. Secila nga këto qendra është e mbështetur 
nga një drejtor me orar të plotë i cili punon nga afër me stafin e projektit HELP.  


